
2005-2006  ᐊᕐᕌᒍᑕᒫᖅᓯᐅᑦ ᐅᓂᒃᑳᖅ 
ᐅᑯᓄᖓ 

ᐊᐅᓚᑕᐅᓂᖓᓄᑦ ᓄᓇᕗᑦ ᒐᕙᒪᒃᑯᖏᑦ 
 

ᑐᓴᒐᒃᓴᓂᒃ ᑎᒍᓯᓂᕐᒧᑦ ᐊᒻᒪ ᓴᐳᒻᒥᔮᕆᓂᕐᒧᑦ ᑲᙳᓇᖅᑐᓂᒃ ᑎᑎᕋᖅᑕᐅᓯᒪᔪᓂᒃ ᐱᖁᔭᕐᔪᐊᒥᒃ 
 

(ᑐᓴᒐᒃᓴᓂᒃ ᑎᒍᓯᓂᕐᒧᑦ ᐊᒻᒪ ᓴᐳᒻᒥᔮᕆᓂᕐᒧᑦ ᑲᙳᓇᖅᑐᓂᒃ ᑎᑎᕋᖅᑕᐅᓯᒪᔪᓂᒃ ᐱᖁᔭᕐᔪᐊᒥᒃ) 
 

ᐊᐅᓚᑦᑎᔨᒃᑯᑦ ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ ᖁᕕᐊᓱᑉᐳᑦ ᑐᓂᓯᔭᕆᐊᒃᓴᖅ ᐊᕐᕌᒍᑕᒫᑦ ᐅᓂᒃᑲᓕᐊᖏᓐᓂᒃ 
ᖃᓄᐃᓕᐅᕐᓂᕆᓚᐅᖅᑕᖏᓐᓂᒃ ᑐᓴᒐᒃᓴᓂᒃ ᑎᒍᓯᓂᕐᒧᑦ ᐊᒻᒪ ᓴᐳᒻᒥᔮᕆᓂᕐᒧᑦ ᑲᓐᖏᓇᖅᑐᓂᒃ ᑎᑎᕋᖅᑕᐅᓯᒪᔪᓂᒃ 
ᐱᖁᔭᕐᔪᐊᒥ ᐱᒋᐊᕐᓗᒍ ᐄᐳᕈ 1, 2005 ᐊᒻᒪ ᐃᓱᓕᑦᑐᒍ ᒫᔾᔨ 31, 2006. 
 
ᐅᓂᒃᑳᖅᓯᒪᔪᖅ 
 
ᓄᓇᕗᒻᒥ ᑐᓴᒐᒃᓴᓂ ᑎᒍᓯᓂᕐᒧᑦ ᐊᒻᒪ ᓴᐳᒻᒥᔮᕆᓂᕐᒧᑦ ᑲᓐᖑᓇᖅᑐᓂᒃ ᑎᑎᕋᖅᑕᐅᓯᒪᔪᓂᒃ ᐱᖁᔭᕐᔪᐊᖅ ᐊᔾᔨᖓ 
ᐱᔭᐅᓚᐅᖅᓯᒪᔪᖅ ᓄᓇᑦᓯᐊᕐᒥ ᒪᓕᒐᖏᓐᓂᒃ 1999-ᖑᑎᓪᓗᒍ. ᑕᐃᒪᓐᖓᓂ, ᐊᒥᓱᑲᓪᓚᐅᔪᓂ ᐋᖅᑭᒋᐊᕆᓯᒪᓕᖅᑐᑦ 
ᑕᕝᕗᖓ ᐱᖁᔭᕐᒧᑦ, ᐱᖃᓯᐅᑎᓪᓗᒋᑦ ᐅᓪᓗᒥᒧᑦ ᓄᑖᓐᖑᕆᐊᖅᓯᒪᔪᑦ ᑎᑎᕋᖅᓯᒪᔪᑦ ᑭᒃᑯᑐᐃᓐᓇᕐᓄᑦ ᑎᒥᐅᔪᓄᑦ 
ᑭᐅᖃᑦᑕᕈᓐᓇᕐᓗᑎᒃ ᐱᖁᔭᕐᔪᐊᒧᑦ ᐊᒻᒪ ᓇᓗᓇᐃᖅᓯᓚᐅᖅᑐᑎᒃ ᑐᓴᒐᒃᓴᓂ ᑎᒍᓯᓂᕐᒧᑦ ᐊᒻᒪ ᓴᐳᒻᒥᔮᕆᓂᕐᒧᑦ 
ᑲᓐᖑᓇᖅᑐᓂᒃ ᑎᑎᕋᖅᑕᐅᓯᒪᔪᓂᒃ ᒪᓕᒃᑕᐅᔭᕆᐊᖃᖅᑐᑦ. ᐅᐃᒍᖓ ᐃ. ᐅᓇ ᐋᖅᑭᒋᐊᕈᑕᐅᔪᖅ, ᑎᑎᕋᖅᑕᐅᓚᐅᖅᑐᖅ 
ᔫᓂ 2004, ᓇᓗᓇᐃᖅᓯᓯᒪᔪᖅ ᑭᒃᑯᑐᐃᓐᓇᕐᓄᑦ ᑎᒥᐅᔪᓂᒃ ᓴᖅᑭᑕᐅᓚᐅᖅᑐᓂᒃ ᑕᐃᒪᓐᖓᑦ ᐱᒋᐊᓚᐅᖅᑎᓪᓗᒍ 
ᓄᓇᕗᑦ ᐊᒻᒪ ᐲᖅᓯᓯᒪᓪᓗᑎᒃ ᑭᒃᑯᑐᐃᓐᓇᕐᓄᑦ ᑎᒥᐅᔪᓄᑦ ᐱᑐᖃᐅᓗᐊᓕᖅᑐᓂᒃ ᐅᖃᐅᓯᖃᖅᓯᒪᔪᑦ ᓄᓇᑦᓯᐊᕐᒧᑦ 
ᐅᕝᕙᓗ ᓴᖅᑭᔮᕈᓐᓃᖅᑐᓂ ᓄᓇᕗᒻᒥ.  
 
ᑐᓴᒐᒃᓴᓂ ᑎᒍᓯᓂᕐᒧᑦ ᐊᒻᒪ ᓴᐳᒻᒥᔮᕆᓂᕐᒧᑦ ᑲᓐᖑᓇᖅᑐᓂᒃ ᑎᑎᕋᖅᑕᐅᓯᒪᔪᓂᒃ ᐱᖁᔭᕐᔪᐊᖅ ᐱᔪᓐᓇᖅᑎᑦᑎᕗᑦ 
ᑭᒃᑯᑐᐃᓐᓇᕐᓂᒃ ᒪᓕᒐᑎᒍᑦ ᐱᔪᓐᓇᕐᓂᕐᒧᑦ ᑐᑭᓯᒋᐊᕈᓐᓇᓂᕐᒧᑦ ᑕᒪᒃᑯᓇᓐᖓᑦ ᑭᒃᑯᑐᐃᓐᓇᕐᓄᑦ ᑎᒥᖁᑎᖏᓐᓄᑦ 
ᐱᖃᓯᐅᑎᓪᓗᒋᑦ ᒐᕙᒪᒃᑯᑦ ᐱᓕᕆᕕᒋᔭᖏᑦ ᐊᒻᒪ ᐊᓪᓚᕝᕕᐅᔪᑦ ᑭᓯᐊᓂᑦᑕᐅᖅ ᐱᕕᖃᖅᑎᑦᑎᒻᒥᔪᖅ 
ᐊᑕᖏᖅᑐᐊᓘᓐᖏᑦᑐᒐᓗᐊᓂᒃ ᐊᑐᓐᖏᒍᓐᓇᖅᑐᓂᒃ ᐱᔪᓐᓇᕐᓂᕐᒧᑦ ᐊᑐᐃᓐᓇᖃᕈᓐᓇᓂᕐᒧᑦ ᓇᓗᓇᐃᖅᑕᐅᓯᒪᔪᓂᒃ 
ᑎᑎᕋᖅᓯᒪᔪᓂᒃ. 
 
ᐱᖁᔭᕐᔪᐊᖅ ᓇᓗᓇᐃᖅᓯᓯᒪᔪᖅ ᑭᓪᓕᒋᔭᖏᓐᓂᒃ ᓄᐊᑦᑎᓂᕐᒧᑦ, ᐊᑐᕐᓂᕐᒧᑦ ᐊᒻᒪ ᓴᖅᑮᓂᕐᒧᑦ ᐃᒻᒥᒧᑦ ᑐᕌᖓᔪᓂᒃ; 
ᐱᔪᓐᓇᖅᑎᑦᑎᔪᖅ ᐃᓄᓐᓂᒃ ᐱᔪᓐᓇᕐᓂᕐᒧᑦ ᐃᒥᒻᒧᑦ ᑐᑭᓯᒋᐊᕈᑎᒃᓴᐅᔪᓄᑦ ᑭᒃᑯᑐᐃᓐᓇᕐᓄᑦ ᑎᒥᐅᔪᓄᑦ ᐊᒻᒪ 
ᐃᖅᑲᒍᓱᓪᓗᑎᒃ ᐊᖅᑭᒋᐊᕈᑎᒃᓴᐅᔪᓂᒃ ᑕᒪᒃᑯᓄᖓ ᑐᑭᓯᒋᐊᕈᑎᒃᓴᐅᔪᓄᑦ. 
 
ᐱᖁᔭᖅ ᐱᕕᖃᖅᑎᑦᑎᑲᓐᓂᕐᒥᔪᖅ ᖄᓐᖓᑐᐃᓐᓈᑐᓂᒃ ᕿᒥᕐᕈᓂᕐᒧᑦ ᐃᓱᒪᓕᐅᕈᑕᐅᔪᓂᒃ ᑕᒪᒃᑯᓇᓐᖓᑦ ᑭᒃᑯᑐᐃᓐᓇᕐᓄᑦ 
ᑎᒥᐅᔪᓄᑦ ᒪᓕᓪᓗᒍ ᐱᖁᔭᕐᔪᐊᖅ, ᑕᕝᕙᓐᖓᑦ ᑎᑎᕋᖅᓯᒪᔪᓂᒃ ᐊᒻᒪ ᑲᓐᖑᓇᖅᑐᓕᕆᓂᕐᒧᑦ ᑲᒥᓯᓇᒧᑦ.  
 
ᑐᓴᒐᒃᓴᓂ ᑎᒍᓯᓂᕐᒧᑦ ᐊᒻᒪ ᓴᐳᒻᒥᔮᕆᓂᕐᒧᑦ ᑲᓐᖑᓇᖅᑐᓂᒃ ᑎᑎᕋᖅᑕᐅᓯᒪᔪᓂᒃ ᐃᓕᖅᑯᓯᐅᔪᖅ 
 
ᐊᖓᔪᖅᑳᖑᔪᖅ ᑕᕝᕗᖓ ᑎᒍᓯᓂᕐᒧᑦ ᐊᒻᒪ ᑲᓐᖑᓇᖅᑐᓕᕆᓂᕐᒧᑦ ᐃᖅᑲᓇᐃᔮᒧᑦ, ᑕᕝᕙᓃᑦᑐᖅ ᐊᐅᓚᑦᑎᔨᒃᑯᓐᓂᑦ 
ᒐᕙᒪᐅᖃᑎᒌᑦᑐᓕᕆᔨᒃᑯᓐᓂᑦ, ᑲᒪᖃᑦᑕᖅᑐᖅ ᑕᒪᒃᑯᐊ ᐊᐅᓚᑕᐅᓂᖏᓐᓄᑦ ᑐᓴᒐᒃᓴᓂ ᑎᒍᓯᓂᕐᒧᑦ ᐊᒻᒪ 
ᓴᐳᒻᒥᔮᕆᓂᕐᒧᑦ ᑲᓐᖑᓇᖅᑐᓂᒃ ᑎᑎᕋᖅᑕᐅᓯᒪᔪᑦ ᐊᐅᓚᓂᕆᔭᖏᑦ ᑕᕝᕙᓂ ᒐᕙᒪᒃᑯᓐᓂᑦ, ᐱᖃᓯᐅᑎᓪᓗᒋᑦ ᒪᓕᒐᕐᓄᑦ 
ᑐᕌᖓᔪᑦ, ᐃᓕᓐᓂᐊᑲᓐᓂᓂᕐᒧᑦ, ᐊᑐᐊᒐᕐᓄᑦ ᐊᒻᒪ ᐃᓕᖅᑯᓯᐅᕙᑦᑐᓄᑦ ᐊᒻᒪᓗ ᒐᕙᒪᐅᖃᑎᒌᑦᑐᑦ 
ᖃᓄᐃᓕᐅᕐᓂᕆᕙᑦᑕᖏᑦ.  
 
ᑐᓴᒐᒃᓴᓂ ᑎᒍᓯᓂᕐᒧᑦ ᐊᒻᒪ ᓴᐳᒻᒥᔮᕆᓂᕐᒧᑦ ᑲᓐᖑᓇᖅᑐᓂᒃ ᑎᑎᕋᖅᑕᐅᓯᒪᔪᓂᒃ ᐊᐅᓚᑦᑎᔨᐅᔪᑦ ᓇᓗᓇᐃᖅᑕᐅᓯᒪᔪᑦ 
ᐊᑐᓂᑦ ᑭᒃᑯᑐᐃᓐᓇᕐᓄᑦ ᑎᒥᐅᔪᓄᑦ. ᐊᔾᔨᐅᖏᑦᑐᑦ ᑐᓴᒐᒃᓴᓂ ᑎᒍᓯᓂᕐᒧᑦ ᐊᒻᒪ ᓴᐳᒻᒥᔮᕆᓂᕐᒧᑦ ᑲᓐᖑᓇᖅᑐᓂᒃ 
ᑎᑎᕋᖅᑕᐅᓯᒪᔪᓄᑦ ᐊᑐᖅᑕᐅᕙᒃᑐᖅ ᐊᒻᒪ ᐃᓕᖅᑯᓯᐅᕙᑦᑐᖅ ᐃᓕᓐᓂᐊᖅᑕᐅᓂᖏᓐᓄᑦ ᐊᑐᐃᓐᓇᐅᑎᑕᐅᒻᒥᔪᖅ, 
ᓯᓚᑖᓂᖔᖅᑐᓂᒃ ᑐᓴᒐᒃᓴᓂ ᑎᒍᓯᓂᕐᒧᑦ ᐊᒻᒪ ᓴᐳᒻᒥᔮᕆᓂᕐᒧᑦ ᑲᓐᖑᓇᖅᑐᓂᒃ ᑎᑎᕋᖅᑕᐅᓯᒪᔪᓄᑦ ᐊᔪᓐᖏᑐᒻᒪᕆᒻᒧᑦ, 
ᐊᐅᓚᑦᑎᔨᐅᔪᓄᑦ ᐊᒻᒪ ᐊᓯᖏᓐᓄᑦ ᐃᖅᑲᓇᐃᔭᖅᑎᐅᔪᑦ ᑲᒪᒋᔭᖃᖅᑐᓄᑦ ᑲᒪᖃᑦᑕᖅᑐᓂᒃ ᑐᓴᒐᒃᓴᓂ ᑎᒍᓯᓂᕐᒧᑦ ᐊᒻᒪ 
ᓴᐳᒻᒥᔮᕆᓂᕐᒧᑦ ᑲᓐᖑᓇᖅᑐᓂᒃ ᑎᑎᕋᖅᑕᐅᓯᒪᔪᓄᑦ ᑐᒃᓯᕋᕆᔭᐅᔪᓄᑦ, ᐊᓪᓚᕝᕕᒻᒥ ᖃᓄᐃᓕᐅᕐᓂᖏᓐᓄᑦ ᐊᒻᒪ 
ᐅᔾᔨᕆᔭᐅᓂᖓᓄᑦ ᑲᓐᖑᓇᖅᑐᓄᑦ. ᓇᓗᓇᐃᖅᓯᒪᔪᑦ ᑕᒪᒃᑯᓄᖓ ᑐᕌᖓᔪᑦ ᐃᓕᓐᓂᐊᕈᑎᒃᓴᐅᔪᑦ ᐊᑐᐃᓐᓇᐅᑎᑕᐅᒻᒥᔪᑦ 
ᑎᒍᓯᓂᕐᒧᑦ ᐊᒻᒪ ᑲᓐᖑᓇᖅᑐᓕᕆᓂᕐᒧᑦ ᑐᕌᖓᖑᔪᑦ ᑕᒫᑕᒫᑦ ᐱᔭᐅᖃᑦᑕᕈᓐᓇᖅᑐᑦ. 



  

ᑐᓴᒐᒃᓴᓂ ᑎᒍᓯᓂᕐᒧᑦ ᐊᒻᒪ ᓴᐳᒻᒥᔮᕆᓂᕐᒧᑦ ᑲᓐᖑᓇᖅᑐᓂᒃ ᑎᑎᕋᖅᑕᐅᓯᒪᔪᓄᑦ ᐃᓗᐊᓂ ᐃᓕᓐᓂᐊᕐᓂᕐᒧᑦ, ᑕᒪᓐᓇ 
ᑲᒪᒋᔭᐅᓪᓗᓂ ᑐᓴᒐᒃᓴᓂ ᑎᒍᓯᓂᕐᒧᑦ ᐊᒻᒪ ᓴᐳᒻᒥᔮᕆᓂᕐᒧᑦ ᑲᓐᖑᓇᖅᑐᓂᒃ ᑎᑎᕋᖅᑕᐅᓯᒪᔪᓄᑦ ᐊᖓᔪᖅᑳᖓᓐᓄᑦ, 
ᐃᓚᓕᐅᔾᔭᐅᓯᒪᔪᑦ ᐃᖅᑲᓇᐃᔭᖅᑎᓄᑦ ᐃᓕᓐᓂᐊᖅᑎᑕᐅᓂᖏᓐᓄᑦ ᑲᑎᒪᓂᕐᒧᑦ ᐊᒻᒪ ᐃᓚᒋᓪᓗᓂᔾᔪᒃ ᑎᑎᖅᑲᐃ 
ᑲᒪᒋᔭᐅᓂᖏᓐᓄᑦ ᐊᓪᓚᕝᕕᒻᒥ ᑎᑎᕋᖅᓯᒪᔪᓄᑦ ᓇᓗᓇᐃᖅᓯᓂᕐᒧᑦ ᐊᑐᖅᑕᐅᕙᑦᑐᓄᑦ ᐃᓕᓐᓂᐊᕐᓂᐅᔪᒧᑦ ᐃᖃᓗᓐᓂ 
ᐊᒻᒪ ᐊᓯᖏᓐᓂ ᓄᓇᓕᐅᔪᓂ. ᑐᓴᒐᒃᓴᓂ ᑎᒍᓯᓂᕐᒧᑦ ᐊᒻᒪ ᓴᐳᒻᒥᔮᕆᓂᕐᒧᑦ ᑲᓐᖑᓇᖅᑐᓂᒃ ᑎᑎᕋᖅᑕᐅᓯᒪᔪᓄᑦ 
ᐃᓕᓐᓂᐊᕈᑎᒃᓴᐅᔪᑦ ᐊᑐᐃᓐᓇᐅᑎᑕᐅᔪᓐᓇᕐᒥᔪᑦ ᒐᕙᒪᒃᑯᑦ ᐱᓕᕆᕕᖏᓐᓄᑦ ᐊᒻᒪ ᑭᒃᑯᑐᐃᓐᓇᕐᓄᑦ ᑎᒥᐅᔪᓄᑦ 
ᒪᓕᓪᓗᒋᑦ ᑕᐃᒃᑯᐊ ᑭᓐᖑᒪᓪᓗᐊᑕᖅᑕᖏᑦ. ᐊᕐᕌᒍᒥ 2005-2006, ᐅᖓᑖᓂ 300 ᓄᓇᕗᑦ ᒐᕙᒪᒃᑯᖏᓐᓄᑦ 
ᐃᖅᑲᓇᐃᔭᖅᑎᐅᔪᑦ ᐃᓕᓐᓂᐊᖅᑎᑕᐅᓚᐅᖅᑐᑦ ᑐᓴᒐᒃᓴᓂ ᑎᒍᓯᓂᕐᒧᑦ ᐊᒻᒪ ᓴᐳᒻᒥᔮᕆᓂᕐᒧᑦ ᑲᓐᖑᓇᖅᑐᓂᒃ 
ᑎᑎᕋᖅᑕᐅᓯᒪᔪᓂᒃ. 
 
ᑐᓴᒐᒃᓴᓂ ᑎᒍᓯᓂᕐᒧᑦ ᐊᒻᒪ ᓴᐳᒻᒥᔮᕆᓂᕐᒧᑦ ᑲᓐᖑᓇᖅᑐᓂᒃ ᑎᑎᕋᖅᑕᐅᓯᒪᔪᓄᑦ ᑲᒪᔨᐅᔪᖅ ᐱᓕᕆᖃᑎᖃᖅᐸᑦᑐᖅ 
ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ ᐱᔨᑦᑎᖅᑎᐅᔪᓄᓪᓗ ᑎᑎᖅᑲᓄᑦ ᑲᒪᔨᐅᔪᓄᑦ ᐊᒻᒪ ᖃᕋᓴᐅᔭᓕᕆᓂᕐᒧᑦ ᐸᕐᓇᓂᕐᒧᑦ ᐊᒻᒪ 
ᐱᔨᑦᑎᖅᑎᓄᑦ ᐃᖅᑲᓇᐃᔭᖅᑎᐅᔪᓄᑦ, ᐱᖃᑕᐅᓗᓂ ᐱᑐᖃᐅᔪᓂ ᐸᐃᒃᐹᓕᕆᔨᒥᒃ, ᑕᕝᕙᓃᑦᑐᑦ ᐃᓕᖅᑯᓯᓕᕆᔨᒃᑯᓐᓂᑦ 
ᐊᒻᒪ ᐃᓚᒋᔭᐅᓪᓗᑎᒃ ᑭᒃᑯᑐᐃᓐᓇᕐᓄᑦ ᑎᑎᖅᑲᓕᕆᓂᕐᒧᑦ ᑲᑎᒪᔨᕋᓛᖑᔪᓄᑦ. 
 
ᑐᓴᒐᒃᓴᓂᒃ ᑎᒍᓯᓂᕐᒧᑦ ᐊᒻᒪ ᓴᐳᒻᒥᔮᕆᓂᕐᒧᑦ ᑲᓐᖑᓇᖅᑐᓂᒃ ᑐᑭᓯᕋᐅᑕᐅᔪᑦ 
 
ᐊᕐᕌᒍᖓᓂ 2005-2006 ᓄᓇᕗᑦ ᒐᕙᒪᒃᑯᖏᑦ ᓇᓗᓇᐃᖅᓯᓚᐅᖅᑐᑦ 51-ᖑᔪᓂᒃᑐᓴᒐᒃᓴᓂ ᑎᒍᓯᓂᕐᒧᑦ ᐊᒻᒪ 
ᓴᐳᒻᒥᔮᕆᓂᕐᒧᑦ ᑲᓐᖑᓇᖅᑐᓂᒃ ᑎᑎᕋᖅᑕᐅᓯᒪᔪᓂᒃ ᑐᒃᓯᕋᖅᑐᓂᒃ; 23-ᖑᔪᑦ ᑐᒃᓯᕋᖅᑕᐅᓚᐅᖅᑐᑦ ᐃᓄᓐᓂᒃ 
ᑐᑭᓯᒋᐊᕈᒪᔪᓂ ᐃᒻᒥᓄᑦ ᑕᒪᓐᓇ ᒪᓕᑦᑐᒍ ᑲᓐᖑᓇᖅᑐᓂᒃ ᐱᕕᒃᓴᐅᔪᖅ ᑕᕝᕙᓂ ᐱᖁᔭᕐᔪᐊᒥ ᐊᒻᒪ 28 ᑐᒃᓯᕋᓚᐅᖅᑐᑦ 
ᐱᔭᐅᔪᒪᔪᑦ ᒐᕙᒪᒃᑯᑦ ᐱᖁᑎᖏᓐᓂᒃ ᒪᓕᑦᑐᒍ ᑎᒍᓯᓂᕐᒧᑦ ᑕᕝᕙᓂ ᐱᖁᔭᕐᔪᐊᒥ. 
  
ᑭᒃᑯᑐᐃᓐᓇᕐᓄᑦ ᑎᒥᐅᔪᑦ ᑲᒪᔪᑦ ᐃᒫᑐᐃᓐᓇᖅᑐ ᐱᔪᒪᓂᕐᒧᑦ ᑎᒍᓯᓂᕐᒧᑦ ᑐᑭᓯᒋᐊᕈᑎᒃᓴᐅᔪᓂᒃ ᑕᒫᑦ. 
ᐃᒪᐃᖁᔭᐅᒐᓗᐊᕐᒪᑕᓕ, ᑕᐃᓐᓇ ᑐᒃᓯᕋᖅᑐᖅ ᑐᑭᓯᒋᐊᕈᓐᓇᕐᓗᓂ ᐅᖃᖃᑎᖃᕐᓗᓂ ᑭᒃᑯᑐᐃᓐᓇᕐᓄᑦ ᑎᒥᐅᔪᒧ. ᑕᒪᒃᑯᐊ 
ᐊᐱᖅᓱᕐᓂᑐᐃᓐᓇᐅᔪᑦ ᑲᒪᒋᔭᐅᕙᑦᑐᑦ ᒪᓕᑦᑐᒋᑦ ᖃᓄᐃᑦᑑᓂᖏᑦ ᐊᒻᒪ ᐱᔾᔪᑎᒋᔭᖓᓂᒃ ᐱᖁᔭᕐᔪᐊᑦ ᑭᓯᐊᓂᓕ 
ᐊᑐᕆᐊᖃᕐᒥᔪᑦ ᑐᓴᒐᒃᓴᓂ ᑎᒍᓯᓂᕐᒧᑦ ᐊᒻᒪ ᓴᐳᒻᒥᔮᕆᓂᕐᒧᑦ ᑲᓐᖑᓇᖅᑐᓂᒃ ᑎᑎᕋᖅᑕᐅᓯᒪᔪᓂᒃ ᒪᓕᒃᑕᐅᕙᑦᒃᑐᒥ. 
ᐊᑐᓂᑦ ᑭᒃᑯᑐᐃᓐᓇᕐᓄᑦ ᑎᒥᐅᔪᓄᑦ ᑲᒪᕙᑦᑐᑦ 6-ᖏᓐᓃᑦᑐᓂᒃ ᑐᓴᒐᒃᓴᓂ ᑎᒍᓯᓂᕐᒧᑦ ᐊᒻᒪ ᓴᐳᒻᒥᔮᕆᓂᕐᒧᑦ 
ᑲᓐᖑᓇᖅᑐᓂᒃ ᑎᑎᕋᖅᑕᐅᓯᒪᔪᓂᒃ ᑐᒃᓯᕋᖅᑕᐅᔪᓂ ᑕᖅᑭᒥ ᑕᐃᓐᓇᓕ ᑲᒪᔨᖓ ᑐᓴᒐᒃᓴᓂ ᑎᒍᓯᓂᕐᒧᑦ ᐊᒻᒪ 
ᓴᐳᒻᒥᔮᕆᓂᕐᒧᑦ ᑲᓐᖑᓇᖅᑐᓂᒃ ᑎᑎᕋᖅᑕᐅᓯᒪᔪᓂᒃ ᑲᒪᒐᔪᑦᑎᓪᓗ ᑕᐃᒪᓐᓇᐸᓗᓐᓂ ᐱᓇᓱᐊᕈᓯᕐᒥ. ᑕᒪᒃᑯᐊ 
ᐊᐱᖅᓱᑐᐃᓐᓇᕐᓂᐅᔪᑦ ᐃᓚᓕᐅᔾᔭᐅᕙᓐᖏᑦᑐᑦ ᒥᒃᓴᐅᓴᒃᑕᐅᓗᓂ ᑕᒪᒃᑯᓇᓂ ᖃᓄᐃᓕᐅᕐᓂᐅᔪᓂ ᐅᓂᒃᑲᖑᔪᒥ 
ᐱᖃᓯᐅᑎᓯᒪᔪᒥ ᑕᕝᕙᓂ ᐅᓂᒃᑳᒥ. 
 
ᑭᒃᑯᑐᐃᓐᓇᕐᓄᑦ ᑎᒥᐅᔪᖅ ᑲᔪᖏᖅᓴᖅᑕᐅᑐᐃᓐᓇᖅᐳᑦ ᓴᖅᑮᖁᔭᐅᓪᓗᑎᒃ ᐊᑐᐊᒐᐅᔪᓂᒃ ᐊᒻᒪ ᐃᓕᖅᑯᓯᐅᕙᒃᑐᓂᑦ 
ᑕᒪᒃᑯᐊ ᑐᑭᓯᒋᐊᕈᑎᒃᓴᐅᔪᑦ ᓴᖅᑭᑕᐅᔪᓐᓇᖁᓪᓗᒋᑦ ᐊᑐᓐᖏᒃᑲᓗᐊᕐᓗᑎᒃ ᑐᓴᒐᒃᓴᓂ ᑎᒍᓯᓂᕐᒧᑦ ᐊᒻᒪ ᓴᐳᒻᒥᔮᕆᓂᕐᒧᑦ 
ᑲᓐᖑᓇᖅᑐᓂᒃ ᑎᑎᕋᖅᑕᐅᓯᒪᔪᓂᒃ ᑐᒃᓯᕋᐅᑎᒋᔭᐅᓪᓚᕆᑦᑐᓂᒃ.  
 
ᐊᑐᖅᑕᐅᕙᑦᑐᓄᑦ ᑐᒃᓯᕋᖅᑐᖃᕋᒥ ᑭᓯᐊᓂ ᐋᖅᑭᒃᑕᐅᔪᓐᓇᑎᓪᓗᒍ ᐅᖃᐅᓰᓐᓇᒃᑯᑦ ᐋᖅᑭᒃᑕᐅᔪᓐᓇᖅᐸᑦ, ᑕᐃᓐᓇ 
ᑐᒃᓯᕋᐅᑕᐅᔪᖅ ᖁᔭᓈᖅᑕᐅᔪᓐᓇᖅᑐᖅ ᑎᑎᖅᑲᑎᒍᑦ. 
 
9-ᖑᔪᑦ ᖃᓄᐃᓕᒋᐊᕐᓂᐅᔪᑦ ᐊᓯᖏᓐᓂᒃ ᒐᕙᒪᐅᔪᓂᒃ ᐊᐱᕆᓚᐅᖅᑐᑦ ᓄᓇᕗᑦ ᒐᕙᒪᒃᑯᖏᓐᓂᑦ ᐱᔾᔪᑎᖃᖅᑐᓂᒃ 
ᓴᖅᑮᓂᕐᒧᑦ ᓄᓇᕗᑦ ᒐᕙᒪᒃᑯᖏᑕ ᑎᑎᖅᑲᖁᑎᖏᓐᓂᒃ ᑐᖅᑯᖅᑕᐅᓯᒪᔪᓂᒃ ᐊᓯᖏᓐᓂ ᒐᕙᒪᐅᔪᓂᒃ. ᑕᒪᒃᑯᐊ 
ᑎᑎᖅᑲᐅᔪᑦ ᑐᒃᓯᕋᖅᑕᐅᔭᕆᐊᖃᓚᐅᖅᑐᑦ ᐊᓯᖏᓐᓂ ᒐᕙᒪᐅᔪᓂ ᑲᓇᑕᒥ ᑲᒪᒋᔭᐅᔪᓂ.  
 
ᐊᒥᓱᑦ ᑐᒃᓯᕋᐅᑕᐅᔪᑦ ᐊᒥᓱᓂᒃ ᒐᕙᒪᒃᑯᑦ ᐱᓕᕆᕕᖏᓐᓂᑦ. ᐊᑕᐅᓯᖅ ᑐᒃᓯᕋᖅᑐᖅ ᐊᑕᐅᓯᕐᒥᒃ ᑐᒃᓯᕋᕈᓐᓇᖅᑐᖅ 
ᐊᒥᓱᑲᓪᓚᐅᔪᓂ ᐱᓕᕆᕕᐅᔪᓂᒃ. ᐊᑐᓂᑦ ᐱᓕᕆᕕᐅᔪᑦ ᕿᓂᕆᐊᖃᖅᑐᑦ, ᐱᓗᑎᒃ ᐊᒻᓗᒪ ᑲᒪᓗᑎᒃ ᑕᒪᒃᑯᓂᖓ 
ᑐᒃᓯᕋᖅᑕᐅᔪᓂᒃ ᑎᑎᖅᑲᐅᔪᓂᒃ ᑕᕝᕗᖓ ᑐᒃᓯᕋᐅᑕᐅᔪᒧᑦ. ᖃᓂᒋᔭᖓᓂ 8 ᑕᒪᒃᑯᓇᓐᖓᑦ ᑐᒃᓯᕋᖅᑕᐅᔪᓂᒃ 
ᕿᓄᐊᕆᔭᐅᓚᐅᖅᑐᑦ ᐊᒥᓱᑲᓪᓚᐅᔪᓄᑦ ᐱᓕᕆᕕᐅᔪᓄᑦ.  
 
ᐃᓛᓐᓂᒃᑯᑦ ᐱᓕᕆᕕᐅᔪᖅ ᐱᓯᒪᑦᑎᓐᖏᑐᐃᓐᓇᕆᐊᖃᖃᑦᑕᕐᓂᐊᖅᑐᑦ ᑎᑎᕋᖅᓯᒪᔪᓂᒃ ᑐᒃᓯᕋᐅᑕᐅᔪᒐᓗᐊᓂᒃ. 
ᑕᐃᒪᐃᒃᐸᓪᓕ, ᑕᐃᓐᓇ ᑐᒃᓯᕋᐅᑕᐅᔪᖅ ᐊᓯᐊᓅᖅᑕᐅᑐᐃᓐᓇᕆᐊᖃᖅᑐᖅ. ᐊᓯᐊᓅᖅᑕᐅᑎᑕᐅᕙᑦᑐᑦ ᒪᕐᕈᓐᓂ 
ᖃᓄᐃᓕᐅᕐᓂᐅᔪᓂ. 
 



  

ᐃᓛᓐᓂᒃᑯᑦ, ᐊᑕᐅᓯᖅ ᑐᒃᓯᕋᖅᑐᖅ ᐊᒥᓱᐊᖅᑎᕐᓗᓂ ᑐᒃᓯᕋᑐᐃᓐᓇᕆᐊᖃᖅᑐᖅ ᐊᑕᐅᑦᓯᒃᑯᑦ ᐅᕝᕙᓗ 
ᑭᖑᓕᕆᑦᑎᐊᖑᔪᓂ ᐊᔪᐃᓐᓇᕐᓗᓂ ᐊᔾᔨᒌᓐᖏᑦᑐᓄᑦ ᑎᑎᕋᖅᓯᒪᔪᓄᑦ ᐊᑕᐅᓯᕐᒥ ᐅᕝᕙᓗ ᐊᑕᐅᓯᐅᓐᖏᑦᑐᒥᑦ 
ᐱᓕᕆᕕᐅᔪᒥᒃ ᐅᕝᕙᓗ ᑭᒃᑯᑐᐃᓐᓇᕐᓄᑦ ᑎᒥᖁᑎᐅᔪᒥᒃ. 2005-2006, 37-ᖑᓚᐅᖅᑐᑦ ᑐᒃᓯᕋᖅᑐᑦ ᓴᖅᑮᓚᕿᓚᐅᖅᑐᑦ 
51-ᖑᔪᓂᒃ ᑐᒃᓯᕋᐅᑕᐅᔪᓂᒃ. 
 
ᑕᒪᒃᑯᐊ ᑐᒃᓯᕋᐅᑕᐅᔪᑦ ᖃᓪᓗᓈᑎᑑᖅᑐᐃᓐᓇᐅᓚᐅᖅᑐᑦ ᐊᑕᐅᓯᖅ ᑕᒪᒃᑮᓚᐅᖅᑐᓂ ᖃᓪᓗᓈᑎᑐᑦ ᐅᐃᕖᑎᑐᓪᓗ. 
 
ᑐᒃᓯᕋᕐᓂᖅ ᕿᒥᕐᕈᓂᕐᒧᑦ 
 
ᑕᓪᓕᒪᐅᔪᑦ ᑐᒃᓯᕋᐅᑕᐅᔪᑦ ᕿᒥᕐᕈᔭᐅᔭᕆᐊᖃᓚᐅᖅᑐᑦ ᑐᓴᒐᒃᓴᓂ ᑎᒍᓯᓂᕐᒧᑦ ᐊᒻᒪ ᓴᐳᒻᒥᔮᕆᓂᕐᒧᑦ ᑲᓐᖑᓇᖅᑐᓂᒃ 
ᑎᑎᕋᖅᑕᐅᓯᒪᔪᓂᒃ ᑲᒥᓯᓇᒧᑦ. ᐃᓚᖓᑦ ᑐᒃᓯᕋᐅᑕ ᐅᔪᖅ ᑲᔪᓯᑎᑕᐅᓚᐅᖅᑐᖅ ᐱᔭᕇᖅᑕᐅᔪᒫᕐᓂᐊᖅᑐᓂ 2004-2005. 
ᒪᕐᕉᒃ ᑐᒃᓯᕋᐅᑕᐅᔪᑦ ᕿᐱᓗᒃᑕᐅᓚᐅᖅᑐᒃ ᑕᑯᔭᐅᖁᔭᐅᓐᖏᑎᐊᒻᒪᕆᑦᑐᑎᒃ - ᐊᑕᐅᓯᖅ ᑐᒃᓯᕋᐅᑕᐅᔪᖅ ᑐᕌᖓᓚᐅᕐᒪᑦ 
ᑮᓇᐅᔭᓕᐅᕋᓱᐊᓐᖏᑦᑐᓄᑦ ᑲᑐᔾᔨᖃᑎᒌᓄᑦ ᑖᓐᓇᓗ ᐊᑖᓂᓐᖏᒻᒪᑦ ᑐᓴᒐᒃᓴᓂ ᑎᒍᓯᓂᕐᒧᑦ ᐊᒻᒪ ᓴᐳᒻᒥᔮᕆᓂᕐᒧᑦ 
ᑲᓐᖑᓇᖅᑐᓂᒃ ᑎᑎᕋᖅᑕᐅᓯᒪᔪᓂᒃ ᒪᓕᒐᕐᔪᐊᒧᑦ ᐊᒻᒪ ᐊᐃᒃᐸᖓ ᖁᔭᓈᖅᑕᐅᓚᐅᖅᑐᖅ ᑕᐃᒃᓱᒧᖓ ᑐᒃᓯᕋᖅᑐᒧᑦ.  
 
ᐊᑭᖏᑦ 
 
ᐃᓄᒃ ᐊᑭᓖᒃᓴᐃᓐᓇᕆᐊᖃᓐᖏᑦᑐᖅ ᐱᓇᓱᐊᕐᓂᐊᕐᓗᑎᒃ ᐃᓄᒧᑦ ᑐᕌᖓᔪᓂ ᑎᑎᖅᑲᓂᒃ (ᐃᒻᒥᓐᓅᖓᑉᐸᑦ) ᐱᓯᒪᔭᐅᔪᓂ 
ᒐᕙᒪᒃᑯᓐᓂᑦ. ᑭᓯᐊᓂᓕ, $25 ᐊᑭᓕᕆᐊᖃᖅᑐᖅ ᑐᕌᖓᑎᑕᐅᔪᖅ ᑕᒪᒃᑯᓄᖓ ᑐᒃᓯᕋᖅᑐᓄᑦ ᐊᓯᖏᓐᓄᑦ ᒐᕙᒪᒃᑯᑦ 
ᑎᑎᖅᑲᖁᑎᖏᓐᓄᑦ. ᑲᑎᓕᒫᖅᑐᒋᑦ $325 ᓄᐊᑕᐅᓚᐅᖅᑐᑦ ᐊᑭᓕᕆᐊᓕᑎᒍᑦ. 
 
ᑐᒃᓯᕋᖅᑐᑦ ᐊᑭᓖᖁᔭᐅᑐᐃᓐᓇᕆᐊᖃᖅᑐᑦ ᐱᔨᑦᑎᓂᕐᒧᑦ ᓲᕐᓗ ᐊᔾᔨᓕᐅᖅᑕᐅᓂᖏᓐᓄᑦ ᑎᑎᕋᖅᓯᒪᔪᑦ, 
ᐅᓯᔭᐅᔾᔪᑎᖓᓄᑦ, ᐅᐸᓗᖓᐃᔭᐃᓂᕐᒧᑦ ᐊᒻᒪ ᑲᒪᒋᔭᐅᓂᖏᓐᓄᑦ ᑎᑎᖅᑲᐅᔪᑦ ᑐᓂᐅᔭᓇᓱᐊᖅᑐᑦ ᐊᒻᒪ ᐊᓯᖏᑦ 
ᐊᑭᓕᕆᐊᖃᖅᑐᑦ ᐋᖅᑭᒃᑕᐅᓯᒪᔪᑦ ᐅᐃᒍᖓᓂ ᐱ ᑕᕝᕙᓂ ᑐᓴᒐᒃᓴᓂ ᑎᒍᓯᓂᕐᒧᑦ ᐊᒻᒪ ᓴᐳᒻᒥᔮᕆᓂᕐᒧᑦ ᑲᓐᖑᓇᖅᑐᓂᒃ 
ᑎᑎᕋᖅᑕᐅᓯᒪᔪᓂᒃ ᒪᓕᒋᐊᖃᖅᑐᓂ. (ᖃᐅᔨᒪᒋᐊᓕᒃ: ᐱᓕᕆᕕᐅᔪᖅ ᐅᕝᕙᓗ ᒐᕙᒪᒃᑯᓐᓄᑦ ᑎᒥᖁᑎᒋᔭᐅᔪᑦ 
ᐊᑭᓖᖁᔨᓐᖏᒍᓐᓇᖅᑐᑦ ᑕᐃᒃᓱᒥᖓ ᑐᒃᓯᕋᖅᑐᒥᒃ ᐊᑲᖏᕐᓗᒍ ᐅᕝᕙᓗ ᐃᓚᐃᓐᓇᖓᓂᒃ, ᓲᕐᓗ ᐆᒃᑐᑎᒋᓗᒍ, ᑕᐃᓐᓇ 
ᑐᒃᓯᕋᖅᑐᖅ ᐊᑭᓖᓂᖅ ᐊᔪᖅᐸᑦ ᐊᑭᓕᕆᐊᖃᖅᑐᓂᒃ.) 
 
ᐊᑯᓂᐅᓂᖓ ᐊᑭᖏᓪᓗ 
 
ᐊᑐᓂᑦ ᑭᒃᑯᑐᐃᓐᓇᕐᓄᑦ ᑎᒥᖁᑎᒋᔭᐅᔪᑦ ᑲᒪᔭᕆᐊᖃᖅᐳᖅ ᖃᓄᑎᒋ ᐊᑯᓂᐅᓂᖓᓄᑦ ᑲᒪᓇᓱᐊᖅᑎᓪᓗᒋᑦ ᑐᓴᒐᒃᓴᓂ 
ᑎᒍᓯᓂᕐᒧᑦ ᐊᒻᒪ ᓴᐳᒻᒥᔮᕆᓂᕐᒧᑦ ᑲᓐᖑᓇᖅᑐᓂᒃ ᑎᑎᕋᖅᑕᐅᓯᒪᔪᓂᒃ ᑐᒃᓯᕋᐅᑕᐅᔪᓂᒃ ᐊᒻᒪ ᐊᓪᓚᕝᕕᒻᒥ 
ᑲᒪᒋᔭᐅᓂᖓᓄᑦ ᐊᑐᐃᓐᓇᖃᖅᑎᑦᑎᓂᕐᒧᓪᓗ ᑎᑎᖅᑲᐅᔪᓂᒃ ᑐᓴᒐᒃᓴᓂ ᑎᒍᓯᓂᕐᒧᑦ ᐊᒻᒪ ᓴᐳᒻᒥᔮᕆᓂᕐᒧᑦ 
ᑲᓐᖑᓇᖅᑐᓂᒃ ᑎᑎᕋᖅᑕᐅᓯᒪᔪᓂᒃ ᐊᖓᔪᖅᑳᖓᓐᓄᑦ ᐊᕐᕌᒍᑕᒫᑦ. ᑕᒪᓐᓇ ᐊᑐᖅᑕᐅᕙᑦᑐᖅ ᖃᐅᔨᓇᓱᐊᕐᓂᕐᒧᑦ 
ᖃᓄᑐᐃᓐᓇᖅᑐᖅ ᐱᓇᓱᐊᕐᓂᕐᒧᑦ ᑐᑭᓯᒋᐊᕈᑎᒃᓴᐅᔪᓂᒃ ᐊᒻᒪ ᑲᓐᖑᓇᖅᑐᓂᒃ ᑐᒃᓯᕋᕐᓂᕐᒧᑦ ᓴᖅᑭᑕᐅᓚᐅᖅᓯᒪᔪᖅ 
ᐅᑭᐊᒃᓵᖓᓂ 2003. ᑕᐃᒪᓕ, 2004-2005 ᐊᕐᕌᒍᖓᓂ ᓯᕗᓪᓕᖅᐹᓪᓚᕆᐅᓪᓗᓂ ᖃᐅᔨᒪᓇᓱᕝᕕᐅᔪᓐᓇᓕᓚᐅᖅᐳᖅ. 
ᐋᖅᑭᒋᐊᖅᑕᐅᓂᖏᑦ ᖃᓄᖅ ᑲᒪᒋᔭᐅᓂᖏᓐᓄᑦ 2005-2006 ᑲᔪᓯᓚᐅᖅᐳᖅ ᐊᑲᐅᓯᕙᓪᓕᐊᑐᐃᓐᓇᕐᓂᕐᒧᑦ 
ᓄᐊᑦᑎᓂᕐᒧᑦ ᐊᒻᒪ ᑐᑭᓕᐅᖅᑕᐅᓂᕐᒧᑦ ᓯᕗᓂᑎᓐᓂ ᐅᓂᒃᑳᖑᔪᓄᑦ, ᐋᖅᑭᒋᐊᕈᑕᐅᔪᑦ ᓱᓕ ᐱᔭᐅᕙᓪᓕᐊᔪᑦ ᑕᒪᒃᑯᐊ 
ᑕᒻᒪᖅᓯᒪᓐᖏᓐᓂᖅᓴᐅᖁᓪᓗᒋᑦ ᐅᓂᒃᑳᓕᐅᖃᑦᑕᕐᓂᐅᔪᖅ.  
 
ᐊᒥᓲᓂᖏᑦ ᐃᑲᕐᕋᐃᑦ ᑐᓴᒐᒃᓴᓂ ᑎᒍᓯᓂᕐᒧᑦ ᐊᒻᒪ ᓴᐳᒻᒥᔮᕆᓂᕐᒧᑦ ᑲᓐᖑᓇᖅᑐᓂᒃ ᑎᑎᕋᖅᑕᐅᓯᒪᔪᓂᒃ 
ᑐᒃᓯᕋᐅᑕᐅᔪᓂᒃ ᐊᒻᒪ ᐊᓪᓚᕝᕕᒻᒥ ᑲᒪᒋᔭᐅᓂᖏᓐᓄᑦ ᒥᒃᓴᐅᓴᒃᑕᐅᓯᒪᔪᑦ. ᐊᓪᓚᕝᕕᒻᒥ ᑲᒪᒋᔭᐅᓂᖏᓐᓄᑦ ᐃᑲᕐᕋᖏᑦ 
ᒥᒃᓴᐅᓴᒃᑕᐅᓯᒪᔪᑦ ᐃᓛᒃᑯᑦ ᖃᑦᑎᓚᒃᑖᓂ ᐃᑲᕐᕋᐅᔪᓂᒃ ᑲᒪᒋᔭᐅᓚᐅᖅᑐᓂᒃ ᑐᓴᒐᒃᓴᓂ ᑎᒍᓯᓂᕐᒧᑦ ᐊᒻᒪ 
ᓴᐳᒻᒥᔮᕆᓂᕐᒧᑦ ᑲᓐᖑᓇᖅᑐᓂᒃ ᑎᑎᕋᖅᑕᐅᓯᒪᔪᓂᒃ ᑐᒃᓯᕋᐅᑕᐅᔪᓂᒃ ᐊᒻᒪ ᐱᖃᓯᐅᔾᔨᓪᓗᑎᒃ ᐅᐸᖃᑦᑕᕐᓂᖏᓐᓄᑦ 
ᑐᓴᒐᒃᓴᓂ ᑎᒍᓯᓂᕐᒧᑦ ᐊᒻᒪ ᓴᐳᒻᒥᔮᕆᓂᕐᒧᑦ ᑲᓐᖑᓇᖅᑐᓂᒃ ᑎᑎᕋᖅᑕᐅᓯᒪᔪᓂᒃ ᐃᖅᑲᓇᐃᔭᖅᑎᐅᔪᑦ ᑲᑎᒪᓂᖏᓐᓄᑦ, 
ᐃᓕᓐᓂᐊᖅᑎᑦᑎᓂᕐᒧᑦ ᑐᓴᒐᒃᓴᓂ ᑎᒍᓯᓂᕐᒧᑦ ᐊᒻᒪ ᓴᐳᒻᒥᔮᕆᓂᕐᒧᑦ ᑲᓐᖑᓇᖅᑐᓂᒃ ᑎᑎᕋᖅᑕᐅᓯᒪᔪᓂᒃ 
ᐃᖅᑲᓇᐃᔭᖅᑎᓄᑦ, ᐅᖃᖃᑎᖃᖃᑦᑕᕐᓂᕐᒧᑦ ᐱᓕᕆᕕᐅᔪᓄᑦ (ᐱᖃᓯᐅᑎᓪᓗᒋᑦ ᖃᐅᔨᒋᐊᕐᓂᖏᑦ ᐃᖅᑲᓇᐃᔭᖅᑎᐅᔪᑦ  
 
 
 
 



  

ᐊᒻᒪ ᐃᓕᓐᓂᐊᖅᑎᑕᐅᓂᖏᑦ) ᑕᖅᑲᒃᑯᓄᖓ ᓯᓚᑖᓂᑦᑐᓄᑦ ᑭᒃᑯᑐᐃᓐᓇᕐᓄᑦ, ᓇᓗᓇᐃᖅᑐᐃᓂᕐᒧᑦ ᐊᒻᒪ ᑲᒪᓂᕐᒧᑦ 
ᑲᓐᖑᓇᖅᑐᓂᒃ ᐱᔾᔪᑎᖃᖅᑐᓂᒃ ᐊᒻᒪ ᐅᓂᒃᑳᓕᐅᓂᕐᒧᑦ ᑕᒪᒃᓱᒪᓗ ᑲᒪᒋᔭᐅᖏᓐᓇᕆᐊᖃᕐᓂᖓᓄᑦ ᑐᓴᒐᒃᓴᓂ 
ᑎᒍᓯᓂᕐᒧᑦ ᐊᒻᒪ ᓴᐳᒻᒥᔮᕆᓂᕐᒧᑦ ᑲᓐᖑᓇᖅᑐᓂᒃ ᑎᑎᕋᖅᑕᐅᓯᒪᔪᓂᒃ ᐊᑐᖅᑕᐅᕙᑦᑐᑦ 
 
ᒥᒃᓴᐅᓴᒃᓯᒪᔪᖅ ᐃᑲᕐᕋᒃᑯᑦ $35 ᐊᑐᖅᑕᐅᓚᐅᖅᑐᑦ ᐊᑭᖏᓐᓄᑦ ᓄᓇᕗᑦ ᒐᕙᒪᒃᑯᖏᑕ ᐱᓕᕆᕕᖏᓐᓄᑦ ᐊᒻᒪ 
ᑭᒃᑯᑐᐃᓐᓇᕐᓄᑦ ᑎᒥᐅᔪᓄᑦ.  
 
ᑲᑎᑦᑐᒋᑦ ᐃᑲᕐᕋᐃᑦ ᓇᓗᓇᐃᖅᑕᐅᓚᐅᖅᑐᑦ ᑲᒪᓂᕐᒧᑦ ᑐᓴᒐᒃᓴᓂ ᑎᒍᓯᓂᕐᒧᑦ ᐊᒻᒪ ᓴᐳᒻᒥᔮᕆᓂᕐᒧᑦ ᑲᓐᖑᓇᖅᑐᓂᒃ 
ᑎᑎᕋᖅᑕᐅᓯᒪᔪᓂᒃ ᑐᒃᓯᕋᐅᑕᐅᔪᓂᒃ ᐃᒪᓐᓇᐅᓚᐅᖅᑐᑦ 832.95 ᐊᑭᖃᓐᖑᐊᖅᑐᑎᒃ $29,153.25. ᓇᓗᓇᐃᖅᑕᐅᓯᒪᔪᑦ 
ᐊᓪᓚᕕᒻᒥ ᑲᒪᒋᔭᐅᓂᖏᓐᓄᑦ ᐊᑭᖃᓚᐅᖅᑐᑦ $14,656 418.75 ᐃᑲᕐᕋᓄᑦ. ᐃᑲᕐᕋᐃᑦ ᐊᑯᓂᐅᓂᖏᑦ 
ᐊᑐᖅᑕᐅᓚᐅᖅᑐᑦ ᖃᕋᓴᐅᔭᓕᕆᔨᒃᑯᓐᓂᑦ (ᓄᓇᓕᓐᓂ ᒐᕙᒪᓕᕆᔨᒃᑯᓐᓂᑦ ᐊᒻᒪ ᐱᔨᑦᓯᖅᑎᐅᔪᓂᒃ) ᖃᕋᓴᐅᔭᒃᑯᑦ 
ᓄᐊᑦᑎᓇᓱᐊᖅᑐᑎᒃ ᑖᒃᑯᓄᖓ ᑐᓴᒐᒃᓴᓂ ᑎᒍᓯᓂᕐᒧᑦ ᐊᒻᒪ ᓴᐳᒻᒥᔮᕆᓂᕐᒧᑦ ᑲᓐᖑᓇᖅᑐᓂᒃ ᑎᑎᕋᖅᑕᐅᓯᒪᔪᓂᒃ 
ᑐᒃᓯᕋᐅᑕᐅᔪᓂᒃ 406.5 ᐃᑲᕐᕋᐃᑦ ᐊᑭᖃᖅᑐᑎᒃ $14,227.50. ᑕᒪᒃᑯᐊ ᒥᒃᓴᐅᓴᒃᑕᐅᓯᒪᔪᑦ ᒪᓕᑦᑐᑦ 
ᑐᑭᓯᒋᐊᕈᑎᒃᓴᐅᔪᓂᒃ ᐅᖃᐅᑕᐅᓯᒪᔪᓂᒃ ᑭᒃᑯᑐᐃᓐᓇᕐᓄᑦ ᑎᒥᓄᑦ ᐊᒻᒪ ᐊᑦᑎᓂᖅᓴᐅᓪᓗᓂ ᐊᑭᓪᓚᕆᒋᔭᖏᓐᓄᑦ. 
ᐃᓛᒃᑯᖓᔪᓂ ᐊᑭᖏᑦ ᑐᓴᒐᒃᓴᓂ ᑎᒍᓯᓂᕐᒧᑦ ᐊᒻᒪ ᓴᐳᒻᒥᔮᕆᓂᕐᒧᑦ ᑲᓐᖑᓇᖅᑐᓂᒃ ᑎᑎᕋᖅᑕᐅᓯᒪᔪᓂᒃ ᐊᖓᔪᖅᑳᒧᑦ 
(ᑮᓇᐅᔾᔭᒃᓵᖏᓐᓄᑦ ᐊᒻᒪ ᐃᓕᓐᓂᐊᕐᓂᕐᒧᑦ) ᐊᒻᒪ ᐃᓕᓐᓂᐊᕐᓂᕐᒧᑦ ᐊᑭᖏᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑕᐃᒪ 2005-
2006 ᐊᕐᕌᒍᒥ ᑮᓇᐅᔭᖃᖅᑎᑦᑎᓚᐅᖅᑐᑦ ᓄᓇᓕᓐᓂ ᐃᓕᓐᓂᐊᕐᓂᕐᒧᑦ ᐊᒻᒪ ᑐᓴᒐᒃᓴᓂ ᑎᒍᓯᓂᕐᒧᑦ ᐊᒻᒪ 
ᓴᐳᒻᒥᔮᕆᓂᕐᒧᑦ ᑲᓐᖑᓇᖅᑐᓂᒃ ᑎᑎᕋᖅᑕᐅᓯᒪᔪᓂᒃ ᖃᐅᔨᒪᔪᒥ ᑕᒪᒃᑯᓇᓐᖓ ᓇᓗᓇᐃᖅᓯᒪᔪᓂᒃ ᐃᓕᓐᓂᐊᕐᓂᕐᒧᑦ 
ᑮᓇᐅᔭᓂᒃ ᑎᑭᓚᐅᖅᑐᑦ ᑲᑎᑦᑐᒋᑦ $128,347.92.  ᒥᒃᓴᐅᓴᕈᓘᔭᑐᐃᓐᓇᖅᑐᒍ ᐊᑭᖃᖅᐸᑦᑐᖅ ᐱᓕᕆᕕᐅᔪᑦ ᐊᒻᒪ 
ᑭᒃᑯᑐᐃᓐᓇᕐᓄᑦ ᑎᒥᐅᔪᑦ ᓄᓇᕗᑦ ᒐᕙᒪᒃᑯᖏᓐᓂᑦ ᖃᓂᒋᔭᖓᓂ $190,000.00 2005-2006, ᑲᒪᒋᔭᐅᓂᐊᕐᓗᑎᒃ 
ᑐᓴᒐᒃᓴᓂ ᑎᒍᓯᓂᕐᒧᑦ ᐊᒻᒪ ᓴᐳᒻᒥᔮᕆᓂᕐᒧᑦ ᑲᓐᖑᓇᖅᑐᓂᒃ ᑎᑎᕋᖅᑕᐅᓯᒪᔪᓂᒃ ᑐᒃᓯᕋᐅᑕᐅᔪᓄᑦ, ᐊᓪᓚᕝᕕᒻᒥ 
ᑲᒪᓪᓗᑎᒃ ᐊᒻᒪ ᐃᓕᓐᓂᐊᖃᑕᐅᕙᑦᑐᑎᒃ ᑐᕌᖓᔪᓂ ᑎᒍᓯᓂᕐᒧᑦ ᐊᒻᒪ ᑲᓐᖑᓇᖅᑐᓂᒃ.  
 
ᑭᖑᓪᓕᖅᐹᖅ 
 
2004-2005, 92-ᖑᓚᐅᖅᑐᑦ ᑐᒃᓯᕋᐅᑕᐅᔪᑦ. ᖃᑦᑎᓐᓇᕈᖅᐸᓪᓕᐊᔪᔮᖅᑐᑦ ᑐᒃᓯᕋᕐᓂᐅᔪᑦ ᐅᖃᐅᑕᐅᓚᐅᖅᑐᑦ 2005-
2006. ᑭᓯᐊᓂᓕ, ᖃᑦᑎᓐᓇᐅᓂᖅᓴᐅᔾᔪᑎᒋᑐᐃᓐᓇᕆᐊᓕᖓ ᐱᔾᔪᑎᖃᑐᐃᓐᓇᕆᐊᖃᖅᑐᖅ ᑕᒪᒃᑯᐊ ᑭᒃᑯᑐᐃᓐᓇᕐᓄᑦ 
ᑎᒥᐅᔪᑦ ᐊᑐᐃᓐᓇᐅᑎᑦᑎᓂᖅᓴᐅᓕᕐᓂᖏᓐᓄᑦ ᑭᒃᑯᑐᐃᓐᓇᕐᓂᒃ ᑕᒫᑕᒫᖑᓂᖅᓴᖅ ᑐᓴᒐᒃᓴᑎᒍᑦ, ᑐᑭᓯᒋᐊᕈᑎᑎᒍᑦ, 
ᐊᓯᖏᑎᒍᓪᓗ. ᐃᖅᑲᓇᐃᔮᖓ ᑐᓴᒐᒃᓴᓂ ᑎᒍᓯᓂᕐᒧᑦ ᐊᒻᒪ ᓴᐳᒻᒥᔮᕆᓂᕐᒧᑦ ᑲᓐᖑᓇᖅᑐᓂᒃ ᑎᑎᕋᖅᑕᐅᓯᒪᔪᓂᒃ 
ᐊᖓᔪᖅᑳᖓ ᐃᓄᖃᔾᔮᖏᑦᑐᖅ ᑕᖅᑭᓂᒃ ᐊᒥᓱᑲᓪᓚᐅᔪᓂᒃ ᐅᓂᒃᑳᓕᐅᕐᓇᐅᑎᓪᓗᒍ. 
 
ᐃᓕᖅᑯᓯᐅᔪᖅ ᖃᐅᔨᒪᓇᓱᐊᕐᓂᕐᒧᑦ ᖃᑦᑎᓐᓂᒃ ᐃᑲᕐᕋᓂᒃ ᐊᑐᓂᑦ ᑐᒃᓯᕋᐅᑕᐅᔪᒧᑦ ᓄᑖᖑᒻᒪᑦ ᐊᒻᒪ 
ᓇᒻᒪᓈᖅᓯᓯᒪᑦᑎᐊᓂᖅᓴᐅᓕᓛᖅᑑᒐᓗᐊᖅ. ᐱᔭᕆᐊᑭᑦᑐᑯᓗᒃ ᑐᒃᓯᕋᐅᑕᐅᔪᖅ ᑎᒍᓯᓂᕐᒧᑦ ᐃᖅᑲᓇᐃᔭᖅᑎᓄᑦ 
ᑐᖅᑯᓯᒪᔪᓄᑦ, ᓲᕐᓗ, ᐃᑲᕐᕋᒥᒃ ᐊᑕᐅᓯᕌᑐᐃᓐᓇᕆᐊᖃᖅᑐᖅ ᑎᓴᒪᓂᓘᓐᓃᑦ ᑐᓴᒐᒃᓴᓂ ᑎᒍᓯᓂᕐᒧᑦ ᐊᒻᒪ 
ᓴᐳᒻᒥᔮᕆᓂᕐᒧᑦ ᑲᓐᖑᓇᖅᑐᓂᒃ ᑎᑎᕋᖅᑕᐅᓯᒪᔪᓂᒃ ᐊᐅᓚᑦᑎᔨᖓᓂᒃ. ᐊᒥᓱᑦ ᐱᓕᕆᕕᐅᔪᑦ ᑐᒃᓯᕋᖅᐸᑕ 
ᑲᒪᒋᔭᐅᓇᓱᐊᕈᓐᓇᖅᑐᑦ 300 ᐅᖓᑖᓂᓗᓐᓃᑦ ᐃᑲᕐᕋᓂᒃ ᐃᖅᑲᓇᐃᔭᖅᑎᓄᑦ ᑲᒪᔪᓄᑦ, ᐊᒥᓱᑦ ᐃᖅᑲᓇᐃᔭᖅᑎᐅᔪᑦ 
ᕿᓂᕐᓗᑎᒃ ᐱᓇᓱᐊᕐᓗᑎᒃ ᑎᑎᖅᑲᐅᔪᓂᒃ (ᐱᖃᓯᐅᑎᓗᒋᑦ ᖃᕋᓴᐅᔭᓕᕆᔨᐅᔪᑦ), ᐅᖃᐅᔾᔭᐅᔭᕆᐊᖃᖅᐳᑦ ᒪᓕᒐᑎᒍᑦ 
ᐊᒻᒪ/ᐅᕝᕙᓗ ᐅᖃᖃᑎᒋᔭᐅᓗᓂ ᐊᖓᔪᖅᑳᖓᑦ, ᖃᓐᖓᑐᐃᓐᓇᖅᑐᑦ ᐅᕝᕙᓗ ᐊᓯᖏᑦ ᑭᒃᑯᑐᐃᓐᓇᕐᓄᑦ ᑎᒥᐅᔪᑦ, ᐊᒻᒪ 
ᐃᒪᐃᑦᑐᓐᓇᖅᑐᓂ ᑲᒪᔪᓐᓇᖅᑐᑦ ᐊᒥᓱᒐᓴᓐᓂ 100-ᖏᓐᓃᑦᑐᓂᒃ ᑕᐅᓴᖏᓐᓃᑦᑐᓂᒃ ᑎᑎᖅᑲᐅᔪᓂᒃ.  
 
ᕿᓚᒻᒥᐅᓂᖅᐸᐅᔪᖅ ᑎᑎᕋᖅᑕᐅᓯᒪᔪᖅ ᑲᒪᓂᐊᕐᓗᓂ ᐱᔭᕆᐊᑭᑦᑐᒥᒃ ᐃᑲᕐᕌᒃ ᒪᕐᕉᒃ ᐊᒻᒪ ᐊᑯᓂᐅᓂᖅᐸᐅᓯᒪᔪᖅ 
ᑲᒪᒋᔭᐅᓇᓱᐊᖅᑐᓂ ᐃᑲᕐᕋᑎᒍᑦ ᐊᑕᐅᓯᕐᒧᑦ ᐱᓕᕆᕕᐅᔪᒧᑦ ᐃᑲᕐᕋᑦ 85 ᓇᓗᓇᐃᖅᑕᐅᓯᒪᓚᐅᖅᑐᖅ 
ᐋᓐᓂᐊᖅᑐᓕᕆᔨᒃᑯᓐᓂᑦ ᐃᓄᓕᕆᔨᒃᑯᓂᓪᓗ ᑐᑭᓯᒋᐊᕈᒪᓪᓗᑎᒃ ᐃᓄᒻᒧᑦ ᑐᑭᓯᒋᐊᕐᕕᐅᓇᓱᐊᖅᑐᓂ ᑐᖅᑯᖅᑕᐅᓯᒪᔪᑦ.  
 
 
 
 
 
 
 
 
 



  

ᖃᐅᔨᒪᔭᐅᓕᖅᐸᓪᓕᐊᓂᕆᔭᖓ ᑭᒃᑯᑐᐃᓐᓇᕐᓄᑦ ᑎᒍᓯᔪᓐᓇᕐᓂᕐᒧᑦ ᒪᓕᓪᓗᒍ ᑐᓴᒐᒃᓴᓂ ᑎᒍᓯᓂᕐᒧᑦ ᐊᒻᒪ 
ᓴᐳᒻᒥᔮᕆᓂᕐᒧᑦ ᑲᓐᖑᓇᖅᑐᓂᒃ ᑎᑎᕋᖅᑕᐅᓯᒪᔪᓂᒃ ᐱᖁᔭᕐᔪᐊᖅ, ᐃᓕᓐᓂᐊᖅᑎᑦᑎᔪᒥᔭᐃᓐᓇᕐᓗᑎᒃ 
ᐃᖅᑲᓇᐃᔭᖅᑎᖏᓐᓂᒃ ᐊᒻᒪᓗ ᐊᖏᖅᓯᒪᓂᕆᔭᖏᑦ ᒐᕙᒪᒃᑯᑦ ᑎᒍᓯᔪᓐᓇᕐᓂᕐᒧᑦ ᐊᒻᒪ ᖃᓐᖑᓇᖅᑐᓕᕆᓂᕐᒧᑦ 
ᐱᕕᖃᖅᑎᑦᑎᔪᑦ ᐱᖁᔭᕐᔪᐊᒥ ᑲᔪᓯᕙᓪᓕᐊᖏᓐᓇᖅᐳᖅ ᑲᔪᖏᖅᓴᐃᓪᓗᓂ ᑐᓴᒐᒃᓴᓂ ᑎᒍᓯᓂᕐᒧᑦ ᐊᒻᒪ ᓴᐳᒻᒥᔮᕆᓂᕐᒧᑦ 
ᑲᓐᖑᓇᖅᑐᓂᒃ ᑎᑎᕋᖅᑕᐅᓯᒪᔪᓂᒃ ᖃᓄᐃᓕᐅᕐᓂᐅᔪᓂᒃ ᑕᒪᒃᑯᓇᓂ ᐱᓕᕆᕕᐅᔪᓂᒃ ᐊᒻᒪ ᑭᒃᑯᑐᐃᓐᓇᕐᓄᑦ ᑎᒥᐅᔪᓂᒃ 
ᑕᕝᕙᓂ ᓄᓇᕗᑦ ᒐᕙᒪᒃᑯᖏᓐᓂ.  
 


